
Mahogratara Stuti

மஹோக்³ரதாராஸ்துதி:

ௐ நம:ஶ்ரீ உக்³ரதாராயை ।
ப்ரகடவிகடத³ம்ஷ்ட்ரா கோ⁴ரருத்³ராட்டஹாஸா
நரஶிரக்ரு’தமாலா மேக⁴க³ம்பீ⁴ரராவா ।
த்ரிபு⁴வநஜநதா⁴த்ரீ க²ட்³க³விந்யஸ்தஹஸ்தா
கரகரதிகபாலா பாது வ உக்³ரதாரா ॥
கோ⁴ரரூபே மஹாராவே ஸர்வஶத்ருக்ஷயங்கரி ।
ப⁴க்தேப்⁴யோ வரதே³ தே³வி த்ராஹி மாம் ஶரணாக³தம் ॥ 1॥
ஸுராஸுரார்சிதே தே³வி ஸித்³த⁴க³ந்த⁴ர்வஸேவிதே ।
ஜாட்³யபாபஹரே தே³வி த்ராஹி மாம் ஶரணாக³தம் ॥ 2॥
ஸர்வமண்ட³ல(மத்⁴யஸ்தே²)ஸர்வஸத்த்வஹிதேऽநகே⁴ ।
ஸித்³தா⁴நாம் பூஜிதே தே³வி த்ராஹி மாம் ஶரணாக³தம் ॥ 3॥
கோ⁴ரரூபஸ்தி²தே தே³வி ஸர்வப்ராணஹரே ஸ்துதே ।
உக்³ரதாரே நமோ நித்யம் த்ராஹி மாம் ஶரணாக³தம் ॥ 4॥
ஜடாஜூடஸமாயுக்தே லலஜ்ஜிஹ்வோர்த்⁴வகாரிணி ।
த்³ருதபு³த்³தி⁴ப்ரதே³ தே³வி த்ராஹி மாம் ஶரணாக³தம் ॥ 5॥
ஸோமரூபே கோட்டரூபே சந்த்³ரரூபே நமோऽஸ்து தே ।
ஶக்திரூபே நமஸ்துப்⁴யம் த்ராஹி மாம் ஶரணாக³தம் ॥ 6॥
ஜடோ³ऽஹம் ஶக்திஹீநோऽஹம் ந தவாதி⁴க³மே க்ஷம: ।
மந்தோ³ மந்த³மதிஶ்சாஹம் த்ராஹி மாம் ஶரணாக³தம் ॥ 7॥
ஸ்நாநே தா³நே ததா² ஜாப்யே ப³லிதா³நே ததா² க்ரதௌ ।
ப்ரஸ்தா²நே ச ந ஶக்தோऽஹம் த்ராஹி மாம் ஶரணாக³தம் ॥ 8॥
ஶக்திஹீநமநாத²ம் ச ஸர்வபாபஸமந்விதம் ।
த்வாம் விநா ந க³திர்யஸ்ய த்ராஹி மாம் ஶரணாக³தம் ॥ 9॥

1



மஹோக்³ரதாராஸ்துதி:

கௌ³ரீ லக்ஷ்மீர்மஹாமாயா உமா தே³வீ ஸரஸ்வதீ ।
ஸர்வாஸ்த்வமேவ ஹே மாதஸ்த்ராஹி மாம் ஶரணாக³தம் ॥ 10॥
க³ந்த⁴புஷ்பாதி³த்³ரவ்யைஶ்ச வந்த⁴நாதி³பி⁴ரேவ ச ।
தே³வீம் ஸம்பூஜ்ய யத்நேந லப⁴தே வாஞ்சி²தம் ப²லம் ॥ 11॥
அஷ்டம்யாம் ச சதுர்த³ஶ்யாம் நவம்யாம் ய: படே²ந்நர: ।
பரமாம் ஸித்³தி⁴மாப்நோதி நாத்ர கார்யா விசாரணா ॥ 12॥
மோக்ஷார்தீ²லப⁴தே மோக்ஷம் த⁴நார்தீ²லப⁴தே த⁴நம் ।
வித்³யார்தீ²லப⁴தே வித்³யாம் தர்கவ்யாகரணாதி³காம் ॥ 13॥
இத³ம் ஸ்தோத்ரம் படி²த்வா து ஸங்க்³ராமே ப்ரவிஶேந்நர: ।
தஸ்ய ஶத்ரு:க்ஷயம் யாதி ஸதா³ ப்ரஜ்ஞா ப்ரஜாயதே ॥ 14॥
பீடா³யாமத²ஸந்தா⁴நே விபதா³யாம் ததா² ப⁴யே ।
ய இத³ம் பட²தே ஸ்தோத்ரம் ஶுப⁴ம் தஸ்ய ந ஸம்ஶய:॥ 15॥
இதி ஶ்ரீமஹோக்³ரதாராஸ்துதி:ஸமாப்தா ॥

